
অথ  পংচমোঽধ্যাযঃ  ।

রাজা  উবাচ  ।
ভগবংতং  হরিং  প্রাযঃ  ন  ভজংতি  আত্মবিত্তমাঃ  ।
তেষাং  অশাংতকামানাং  কা  নিষ্ঠা  অবিজিতাত্মনাম্  ॥  1
॥

চমসঃ  উবাচ  ।
মুখবাহূরূপাদেভ্যঃ  পুরুষস্য  আশ্রমৈঃ  সহ  ।
চত্বারঃ  জজ্ঞিরে  বর্ণাঃ  গুণৈঃ  বিপ্রাদযঃ  পৃথক্  ॥  2
॥

যঃ  এষাং  পুরুষং  সাক্ষাত্  আত্মপ্রভবং  ঈশ্বরম্  ।
ন  ভজংতি  অবজানংতি  স্থানাত্  ভ্রষ্টাঃ  পতংতি  অধঃ  ॥  3
॥

দূরে  হরিকথাঃ  কেচিত্  দূরে  চ  অচ্যুতকীর্র্তনাঃ  ।
স্ত্রিযঃ  শূদ্রাদযঃ  চ  এব  তে  অনুকংপ্যা  ভবাদৃশাম্
॥  4॥

বিপ্রঃ  রাজন্যবৈশ্যৌ  চ  হরেঃ  প্রাপ্তাঃ  পদাংতিকম্
।
শ্রৌতেন  জন্মনা  অথ  অপি  মুহ্যংতি  আম্নাযবাদিনঃ  ॥  5॥

কর্মণি  অকোবিদাঃ  স্তব্ধাঃ  মূর্খাঃ  পংডিতমানিনঃ  ।
বদংতি  চাটুকাত্  মূঢাঃ  যযা  মাধ্ব্যা  গির  উত্সুকাঃ
॥  6॥

রজসা  ঘোরসংকল্পাঃ  কামুকাঃ  অহিমন্যবঃ  ।
দাংভিকাঃ  মানিনঃ  পাপাঃ  বিহসংতি  অচ্যুতপ্রিযান্  ॥
7॥

বদংতি  তে  অন্যোন্যং  উপাসিতস্ত্রিযঃ
গৃহেষু  মৈথুন্যসুখেষু  চ  আশিষঃ  ।
যজংতি  অসৃষ্টান্  অবিধান্  অদক্ষিণম্
বৃত্ত্যৈ  পরং  ঘ্নংতি  পশূন্  অতদ্বিদঃ  ॥  8॥



শ্রিযা  বিভূত্যা  অভিজনেন  বিদ্যযা
ত্যাগেন  রূপেণ  বলেন  কর্মণা
সতঃ  অবমন্যংতি  হরিপ্রিযান্  খলাঃ  ॥  9॥

সর্বেষু  শশ্বত্  তনুভৃত্  স্ববস্থিতম্
যথা  স্বং  আত্মানং  অভীষ্টং  ঈশ্বরম্  ।
বেদোপগীতং  চ  ন  শ্রুণ্বতে  অবুধাঃ
মনোরথানাং  প্রবদংতি  বার্তযা  ॥  10॥

লোকে  ব্যবায  আমিষং  অদ্যসেবা
নিত্যাঃ  তু  জংতোঃ  ন  হি  তত্র  চোদনা  ।
ব্যবস্থিতিঃ  তেষু  বিবাহযজ্ঞ
সুরাগ্রহৈঃ  আসু  নিবৃত্তিঃ  ইষ্টা  ॥  11॥

ধনং  চ  ধর্মেকফলং  যতঃ  বৈ
জ্ঞানং  সবিজ্ঞানং  অনুপ্রশাংতি  ।
গৃহেষু  যুংজংতি  কলেবরস্য
মৃত্যুং  ন  পশ্যংতি  দুরংতবীর্যম্  ॥  12॥

যত্  ঘ্রাণভক্ষঃ  বিহিতঃ  সুরাযাঃ
তথা  পশোঃ  আলভনং  ন  হিংসা  ।
এবং  ব্যবাযঃ  প্রজযা  ন  রত্যা
ইঅমং  বিশুদ্ধং  ন  বিদুঃ  স্বধর্মম্  ॥  13॥

যে  তু  অনেবংবিদঃ  অসংতঃ  স্তব্ধাঃ  সত্  অভিমানিনঃ  ।
পশূন্  দ্রুহ্যংতি  বিস্রব্ধাঃ  প্রেত্য  খাদংতি  তে  চ
তান্  ॥  14॥

দ্বিষংতঃ  পরকাযেষু  স্বাত্মানং  হরিং  ঈশ্বরম্  ।
মৃতকে  সানুবংধে  অস্মিন্  বদ্ধস্নেহাঃ  পতংতি  অধঃ  ॥
15॥

যে  কৈবল্যং  অসংপ্রাপ্তাঃ  যে  চ  অতীতাঃ  চ  মূঢতাম্  ।
ত্রৈবর্গিকাঃ  হি  অক্ষণিকাঃ  আত্মানং  ঘাতযংতি  তে  ॥
16॥

এতঃ  আত্মহনঃ  অশাংতাঃ  অজ্ঞানে  জ্ঞানমানিনঃ  ।
সীদংতি  অকৃতকৃত্যাঃ  বৈ  কালধ্বস্তমনোরথাঃ  ॥  17॥

হিত্বা  আত্যায  অসরচিতাঃ  গৃহ  অপত্যসুহৃত্  শ্রিযঃ  ।
তমঃ  বিশংতি  অনিচ্ছংতঃ  বাসুদেবপরাঙ্মুখাঃ  ॥  18॥



রাজা  উবাচ  ।
কস্মিন্  কালে  সঃ  ভগবান্  কিং  বর্ণঃ  কীদৃশঃ  নৃভিঃ  ।
নাম্না  বা  কেন  বিধিনা  পূজ্যতে  তত্  ইহ  উচ্যতাম্  ॥  19
॥

করভাজনঃ  উবাচ  ।
কৃতং  ত্রেতা  দ্বাপরং  চ  কলিঃ  ইত্যেষু  কেশবঃ  ।
নানাবর্ণ  অভিধাকারঃ  নানা  এব  বিধিনা  ইজ্যতে  ॥  20॥

কৃতে  শুক্লঃ  চতুর্বাহুঃ  জটিলঃ  বল্কলাংবরঃ  ।
কৃষ্ণাজিনৌপবীতাক্ষান্  বিভ্রত্  দংডকমংডলূন্  ॥  21
॥

মনুষ্যাঃ  তু  তদা  শাংতাঃ  নির্বৈরাঃ  সুহৃদঃ  সমাঃ  ।
যজংতি  তপসা  দেবং  শমেন  চ  দমেন  চ  ॥  22॥

হংসঃ  সুপর্ণঃ  বৈকুংঠঃ  ধর্মঃ  যোগেশ্বরঃ  অমলঃ  ।
ঈশ্বরঃ  পুরুষঃ  অব্যক্তঃ  পরমাত্মা  ইতি  গীযতে  ॥  23॥

ত্রেতাযাং  রক্তবর্ণঃ  অসৌ  চতুর্বাহুঃ  ত্রিমেখলঃ  ।
হিরণ্যকেশঃ  ত্রযী  আত্মা  স্রুক্স্রুবাদি
উপলক্ষণঃ  ॥  24॥

তং  তদা  মনুজা  দেবং  সর্বদেবমযং  হরিম্  ।
যজংতি  বিদ্যযা  ত্রয্যা  ধর্মিষ্ঠাঃ  ব্রহ্মবাদিনঃ
॥  25॥

বিষ্ণুঃ  যজ্ঞঃ  পৃষ্ণিগর্ভঃ  সর্বদেবঃ  উরুক্রমঃ  ।
বৃষাকপিঃ  জযংতঃ  চ  উরুগায  ইতি  ঈর্যতে  ॥  26॥

দ্বাপরে  ভগবান্  শ্যামঃ  পীতবাসা  নিজাযুধঃ  ।
শ্রীবত্সাদিভিঃ  অংকৈঃ  চ  লক্ষণৈঃ  উপলক্ষিতঃ  ॥  27॥

তং  তদা  পুরুষং  মর্ত্যা  মহারাজৌপলক্ষণম্  ।
যজংতি  বেদতংত্রাভ্যাং  পরং  জিজ্ঞাসবঃ  নৃপ  ॥  28॥

নমঃ  তে  বাসুদেবায  নমঃ  সংকর্ষণায  চ  ।
প্রদ্যুম্নায  অনিরুদ্ধায  তুভ্যং  ভগবতে  নমঃ  ॥  29॥

নারাযণায  ঋষযে  পুরুষায  মহাত্মনে  ।
বিশ্বেশ্বরায  বিশ্বায  সর্বভূতাত্মনে  নমঃ  ॥  30॥

ইতি  দ্বাপরঃ  উর্বীশ  স্তুবংতি  জগদীশ্বরম্  ।
নানাতংত্রবিধানেন  কলৌ  অপি  যথা  শ্রুণু  ॥  31॥



কৃষ্ণবর্ণং  ত্বিষাকৃষ্ণং  সাংগৌপাংগাস্ত্র
পার্ষদম্  ।
যজ্ঞৈঃ  সংকীর্তনপ্রাযৈঃ  যজংতি  হি  সুমেধসঃ  ॥  32॥

ধ্যেযং  সদা  পরিভবঘ্নং  অভীষ্টদোহম্
তীর্থাস্পদং  শিববিরিংচিনুতং  শরণ্যম্  ।
ভৃত্যার্তিহন্  প্রণতপাল  ভবাব্ধিপোতম্
বংদে  মহাপুরুষ  তে  চরণারবিংদম্  ॥  33॥

ত্যক্ত্বা  সুদুস্ত্যজসুরৈপ্সিতরাজ্যলক্ষ্মীম্
ধর্মিষ্ঠঃ  আর্যবচসা  যত্  অগাত্  অরণ্যম্  ।
মাযামৃগং  দযিতযা  ইপ্সিতং  অন্বধাবত্
বংদে  মহাপুরুষ  তে  চরণারবিংদম্  ॥  34॥

এবং  যুগানুরূপাভ্যাং  ভগবান্  যুগবর্তিভিঃ  ।
মনুজৈঃ  ইজ্যতে  রাজন্  শ্রেযসাং  ঈশ্বরঃ  হরিঃ  ॥  35॥

কলিং  সভাজযংতি  আর্যা  গুণজ্ঞাঃ  সারভাগিনঃ  ।
যত্র  সংকীর্তনেন  এব  সর্বঃ  স্বার্থঃ  অভিলভ্যতে  ॥  36
॥

ন  হি  অতঃ  পরমঃ  লাভঃ  দেহিনাং  ভ্রাম্যতাং  ইহ  ।
যতঃ  বিংদেত  পরমাং  শাংতিং  নশ্যতি  সংসৃতিঃ  ॥  37॥

কৃতাদিষু  প্রজা  রাজন্  কলৌ  ইচ্ছংতি  সংভবম্  ।
কলৌ  খলু  ভবিষ্যংতি  নারাযণপরাযণাঃ  ॥  38॥

ক্বচিত্  ক্বচিত্  মহারাজ  দ্রবিডেষু  চ  ভূরিশঃ  ।
তাম্রপর্ণী  নদী  যত্র  কৃতমালা  পযস্বিনী  ॥  39॥

কাবেরী  চ  মহাপুণ্যা  প্রতীচী  চ  মহানদী  ।
যে  পিবংতি  জলং  তাসাং  মনুজা  মনুজেশ্বর  ।
প্রাযঃ  ভক্তাঃ  ভগবতি  বাসুদেবঃ  অমল  আশযাঃ  ॥  40॥

দেবর্ষিভূতাপ্তনৃণা  পিতৄণাং
ন  কিংকরঃ  ন  অযং  ঋণী  চ  রাজন্  ।
সর্বাত্মনা  যঃ  শরণং  শরণ্যম্
গতঃ  মুকুংদং  পরিহৃত্য  কর্তুম্  ॥  41॥

স্বপাদমূলং  ভজতঃ  প্রিযস্য
ত্যক্তান্যভাবস্য  হরিঃ  পরেশঃ  ।
বিকর্ম  যত্  চ  উত্পতিতং  কথংচিত্
ধুনোতি  সর্বং  হৃদি  সংনিবিষ্টঃ  ॥  42॥



নারদঃ  উবাচ  ।
ধর্মান্  ভাগবতান্  ইত্থং  শ্রুত্বা  অথ  মিথিলেশ্বরঃ
।
জাযংত  ইযান্  মুনীন্  প্রীতঃ  সোপাধ্যাযঃ  হি  অপূজযত্
॥  43॥

ততঃ  অংতঃ  দধিরে  সিদ্ধাঃ  সর্বলোকস্য  পশ্যতঃ  ।
রাজা  ধর্মান্  উপাতিষ্ঠন্  অবাপ  পরমাং  গতিম্  ॥  44॥

ত্বং  অপি  এতান্  মহাভাগ  ধর্মান্  ভাগবতান্  শ্রুতান্
।
আস্থিতঃ  শ্রদ্ধযা  যুক্তঃ  নিঃসংগঃ  যাস্যসে  পরম্  ॥
45॥

যুবযোঃ  খলু  দংপত্যোঃ  যশসা  পূরিতং  জগত্  ।
পুত্রতাং  অগমত্  যত্  বাং  ভগবান্  ঈশ্বরঃ  হরিঃ  ॥  46॥

দর্শনালিংগনালাপৈঃ  শযনাসনভোজনৈঃ  ।
আত্মা  বাং  পাবিতঃ  কৃষ্ণে  পুত্রস্নেহ  প্রকুর্বতোঃ
॥  47॥

বৈরেণ  যং  নৃপতযঃ  শিশুপালপৌংড্র
শাল্বাদযঃ  গতিবিলাসবিলোকনাদযৈঃ  ।
ধ্যাযংতঃ  আকৃতধিযঃ  শযনাসনাদৌ
তত্  সাম্যং  আপুঃ  অনুরক্তধিযাং  পুনঃ  কিম্  ॥  48॥

মা  অপত্যবুদ্ধিং  অকৃথাঃ  কৃষ্ণে  সর্বাত্মনীশ্বরে
।
মাযামনুষ্যভাবেন  গূঢ  ঐশ্বর্যে  পরে  অব্যযে  ॥  49॥

ভূভাররাজন্যহংতবে  গুপ্তযে  সতাম্  ।
অবতীর্ণস্য  নির্বৃত্যৈ  যশঃ  লোকে  বিতন্যতে  ॥  50॥

শ্রীশুকঃ  উবাচ  ।
এতত্  শ্রুত্বা  মহাভাগঃ  বসুদেবঃ  অতিবিস্মিতঃ  ।
দেবকী  চ  মহাভাগাঃ  জহতুঃ  মোহং  আত্মনঃ  ॥  51॥

ইতিহাসং  ইমং  পুণ্যং  ধারযেত্  যঃ  সমাহিতঃ  ।
সঃ  বিধূয  ইহ  শমলং  ব্রহ্মভূযায  কল্পতে  ॥  52॥

ইতি  শ্রীমদ্ভাগবতে  মহাপুরাণে  পারমহংস্যাং
সংহিতাযামেকাদশস্কংধে  বসুদেবনারদসংবাদে
পংচমোঽধ্যাযঃ  ॥

